
                                                                       Ана тилим – тауларымы къадау ташы,

                                                                 Намысымы, насыбымы сыйлы башы,

                                                                 Ана тилим – джюрегими булбул джыры,

                                                                 Миллетими нюр чырагъы, сыйы, сыры.
Назму «Сибил нартла»- Джаубаланы Хусей:

Минги Тауну къойнунда,

Шоркъа сууну бойнунда

Ызын къойгъан  бир халкъгъа

Чакъырама къонакъгъа.

Кел таурухха биргеме,

Хар сёзюмю сюрмелеб,

Суратлайым нартланы

Ала тутхан шартланы.

Къала Тауду эллери,

Тамашады джерлери,

Сибил халкъды атлары,

Кебдю махтар затлары.

Ол нартланы къартлары,

Бузмай этген антларын,

Бирикдириб миллетни,

Сакълайдыла адетни.

Тыбырлары – огъурлу,

Оноулары – болумлу.

Къарамлары – керюшлю,

Джюрюшлери – юлгюлю.

Бары бирча сакъаллы,

Къапталлары – окъалы,

Белликлери – къайишден,

Муджурула – кюмюшден…

Ол нартланы джашлары,

Ёрге тутуб башларын, 

Кючлюдюле асланлай,

Ётгюрдюле къапланлай.

Аталача ётлюле,

Къангич, сингир этлиле,

Къолларында – джаяла,

Садакълары аяла…

Адеблиле, тириле,

Чырайлыла, нюрлюле,

Айтылырлай джомакъда,

Ингичкебел омакъла.

1 ведущий:

 Сабийле, къайсы халкъгъа къонакъгъа чакъырылабыз биз? 

(Къарачай халкъгъа)

 Тюз айтасыз, къарачай халкъгъа, тау халкъгъа, деу халкъгъа. Къарачай халкъ бек эртделеде къуралгъан халкъды. Ол себебден аны къачан къуралгъаныны, джаратылгъаныны юсюнден алимле кеб емюрлени тарихни тинтедиле.   

2 ведущий:

Бир къауумла миллетибизни аты сууну атындан къуралгъанды дейдиле; бир къауумла хансны атындан дейдиле; бир къауумла уа Къарачай Къралны къурагъан Темирболатланы Къарчаны атындан къуралгъанды деб айтадыла.

1 ведущий:

Тоба ныгъышда къарт аммаларыбыз да бу дауну бардыра болурла дейме. Келигиз бир къулакъ салайыкъ: 

Версии ныгъышда:
1.Биринчи сабий.
Мен эшитгеннге кере, Къарачай – Малкъар миллет Бакъсан деген джерде джашагъанды. Боташ Темирболатланы Къарчаны джашы бла уугъа Минги Тауну тегерегинде чегетлеге джюрюгендиле. Ала гитче сабийле болуб, ол себебден уугъа баргъан джерлери алан ата – бабаларыны джуртлары болгъанын ангыламай тургъандыла. Сора Къарчаны джашы кече чегетде къалыргъа разылыгъын билдиргенди. Кече джукълаб тургъанлай Къарчаны джашын джылан ургъанды. Эртденбла Боташ эки атны ортасына тапчан этиб, анга тегерекде ёсген хансны тешеб, джаралы джашны ары джатдырыб, Бакъсаннга алыб келгенди. Къарча джангыз джашына ийилиб, не болгъанды деб къыйналды, сора хансны ийисин ангылаб, дженгил огъуна Боташдан соруу алгъанды. Боташ бир белек адам бла Къарчаны ол хансны ёсген джерине элтгенди. Хансны аты «Къара чай» болгъанды. Къарча миллетин эски джуртуна джыйыб, Къарт-Джурт элни къурагъанды. Миллетни аты да ол хансны атындан къуралгъанды деб, айтыу барды. 

2-чи сабий.

14-чю ёмюрде тарихчи Къазаккы улу Ботай бла аны джашы Барлыу айлана келиб Бештауну тегерегине джетедиле. Темиркъан къалада Темирболат бийни юйюнде 10 кюн турадыла. Темирболат тилеб, Къарча атлы баласын былагъа хазар окъуугъа юретселе деб къошуб иеди. Къарча Кърымда беш джылны рум-хазар билимни окъуйду. Къайтыб келиб, Темиркъан къалада Джанибекден аскер усталыкъгъа юренеди. Асхакъ Темирлан келирге анга 24 джыл толады. Къарыу тенг болмайды, Темирланны аскери джерни башын отха алдырыб джашланы, къызланы Бухарагъа тузакъгъа сюргенинде, Къарча да аланы ичинде болады. Анда аны кипчак джаш Наурузну атасына къулгъа сатадыла. Науруз бла Къарча уа емюрлюкге къарнашла боладыла. Алай а Къарча атасын, анасын, туугъан джерин, миллетин унуталмайды. Наурузну тенглери анга негер болуб талай джаш: Къарча, Науруз, Трам, Будиян, Барлыу, Къоджакъ, Адурхай юйдегилери бла Къарт-Джуртха келиб биринчи ташын орнатадыла Къарачай къралны! 
1 ведущий:

Джыр да барды аны юсюнден, эшитген болурсуз.

Джыр «Тин атала».

2 ведущий:

Бу айтыугъа кере, былайда къарачайны эм эски эллери: Къарт_Джурт, Учкулан, Хурзук къураладыла. Сырма миллетибиз джашнаб тебрейди. Ашхы Аллах къарачай миллет сакъланырча,кекден таш тюшюреди. Биз бюгюн анга къарачайны Къадау Ташы дейбиз . 

Стихотворнеие «Къарча таш» Хубиев Назир

Къарачайны тауларыны къойнунда,

Билиб тургъан эртеликден къарт эм джаш

Къобан суну барды къая бойнунда,

Къарча атлы кекден тюшген Къадау Таш.

Турлукъду ол джер тебрениб, урса да

Болгъунчунга Къобан сууну ахыры,

Джерден башы аз эслене турса да

Минги Тау бла бирди дейле тамыры.

Таулада аллай адет болгъанды,

Кетиб бара Къарачайдан тышына

Хар джолоучу андан кесек алгъанды,

Сау, саламат къайтырма деб ызына.
1. Байрамукова Мадина 

Къара кюнде халкъым, туугъан джуртундан

Айырыла, алгъанд ташдан бир кесек.

Кеб джылланы чыгъалмайын тузакъдан,

Аны джалаб, тилеб тургъанды тилек.

Иелерин сакълай узакъ тюзледен,

Тау теппеле болгъанла алашаракъ.

Джуртларына тансыкъ болгъан кезледен

Кече, кюн да тамыб тургъанды бурчакъ.

Узун кече кетиб, танг да джарыйды

Алтын кюнню саугъалайды бизге шаркъ.

Къарча таш да кесекчигин таныйды

Уппа этиб, къучакълайды аны халкъ.

Джыр «Къадау таш» Батчаланы Башир

1 ведущий:

Джашауда хар затны да аллы болады. Хар затны аллы да сёздю, тили болады. Миллетибизча, тилибиз да эски тиллени бириди. Кеб тарихчи, кеб илмучу талай ёмюрню, тилибизни тинтеди. Сез ючю аланы бири востоковед, тарихч, лингвист, профессор Будай  айтыудан, къарачай тил эм эски тиллени бириди. Ол былай айтады: «Къарачай тил биринчи ангылы адамны тилиди, Кавказда джашагъан. Грамматикасы, морфологиясы да бек эртде къуралгъанды. Дунияда биринчи инсаннга аталгъанг ат «Адам» деген ат болгъанды. «Адам» деген атны этимологиясы таймай къарачай тилденди.»

Илмучула бегитгеннге кере, къарачай тилни тамырлары сау тюрк тилледе огъай, къуругъан тилледе да суратланады.

2 ведущий:

«Безъязычный народ исчезает без следа» - «Тилсиз миллет – ызсыз джокъ болур»- Акъбайланы Исмаилны сезлери бла ачыладыкъарачай тилде чыкъгъан Исмаилны ана тил деген китабы 1916джылда. «Ни один народ, не уважающий свой язык, долго не просуществует». 
1 ведущий:
«Родная письменность необходима для будущего каждой нации»- писал просветитель во вступительной статье  к своей книге.

Создатель национального алфавита, единственный автор дореволюционного издания на карачаевском языке .1923джыл Акъбайланы Исмаил Къарачай  миллетни культурасын ёсдюрюрге,тилин бегитирге   биринчи Къарачай букварь къурагъанды.

2 ведущий:
Ол кезюуледе (1921 джыл) латиницаны тамалында къарачайны белгили алими, миллетни джакъчысы Алийланы Джашыуну джашы Умар да къурайды алфавит. 1924 джыл Алийланы Умарны «Новый карачаевский букварь»-деб китабы чыгъады. Зо-чу джыл Учкулан элде школ къуралгъанды, 1937 джылда ол школгъа юлгюлю школ деб айтылгъанды. Бюгюнлюкде ол школ дуниягъа айтылгъан музей «Светская школа» деб айтылады.

Лайпанланы Билал «Ана тилим».

Къарачай тилим – бай тилим,

Джулдуз тилим, ай тилим,

Къарча тилим, Науруз тилим,

Будиян тилим, Трам тилим,

Адурхай тилим, Боташ тилим,

Нарт тилим, джаш тилим,

Кюн тилим, гюл тилим!...

Ана тилим, тау тилим!...

1 ведущий:

Лайпанланы Билал да, башхала да талай назму джазгъандыла тилни юсюнден. Келигиз аланы бёлегине тынгылайыкъ.

1. Гочияланы Софья: «Таулу сёзюм»

Джерни джюзюн, кекню тюбюн татытхан,

Хур джуртума кюнню тёгюб джарытхан,

Таулу сёзюм, татлы сёзюм – ана тил,

Балачыгъым, антым санга – терен бил.

Къонакълагъа тепси сала терледе,

Нарт джырлагъа эжиу эте кек Къобан,

Алгъыш айта, насыб теджей хар джерге,

Болуб турсун ана тилинг деу къаланг.

2. Фазиль Абдулжалилов «Къалай байса»
Къалай байса, туугъан тилим – ана тил

Къалай ариу, къалай терен, къалай тик.

Ол хазнагъа багъа бере ким билир,

Байлыгъынгы теренине тюшер ким?

3. Мачуланы Дина: «Ана тилим»

Ана тилим – тауларымы къадау ташы,

Намысымы, насыбымы сыйлы башы,

Ана тилим – джюрегими булбул  джыры.

Миллетими нюр чырагъы, сыйы, сыры.

Таугъа – тюзге таб джарашхан ана тилим,

Кеб джер – суу да кере келген    ана тилим,

Ташча ауур, тюкча дженгил ана тилим,

Дарман – дары бола билген  ана тилим.

Туздам кибик, кирсиз, таза ана тилим,

Кекча мийик, келча тюбсюз ана тилим.

4. Шахмурзаланы Саид  «Туугъан тилим»
Салам болсун! Сен туугъанса дуниягъа,

Ана тилим, келдинг чалбаш таулагъа.

Туугъан тилим, сенсе мени джарыгъым,

Ана тилим, джан тамырым, чырагъым.

Ана тилим, джаным кибик кереме,

 Туугъан тилим, тансыкъ болуб елеме.

Анам меннге белляу айтыб есдюргенд,

Бушто ашата, кесин манга сюйдюргенд.

Осиятын айтды елюм сезюнде,

Джыламукъла бара-бара кезюнден:

-Эмчек бериб, есдюргенме бешикде,

Джомакъ айта малкъар юйде, тешекде.

Кеси тилинг сыйлы болсун кесинге,

Аманатлай, мен салама эсинге.

Тилин билмек – адамланы башыды,

Кеси тили айырылмаз ашыды.

Харам болсун берген сютюм этинге,

Айыб болсун, аны унутсанг, бетинге.

Налат болсун унутханны бетине,

Бу сезлени мен къояма кесинге.
5. Семенланы Исмаил «Ана тилим»

Тил дегенинг адам джанны башха джандан сыйлы этген,

Тил дегенинг хар инсанны билим бериб алгъа элтген,

Тили болгъан бу дунияны патчахыды, терюндеди.

Болмагъан а баш баулуду, хайуанны кеминдеди.

Джигер халкъым, тил байлыкъны сен эртдеден уулагъанса,

Джерден, суудан ауаз джыйыб кесгин сезле къурагъанса,

Ол сезлени чарпытмайын телюлеге джетдиргенсе,

Бизге бюгюн ана тил деб учунурча этдиргенсе.

2 ведущий:

Исмаил бизге джерден суудан ауаз джыйыб, кесгин сезле къурагъанса дейди тилибизге. Мени да эгертирим келеди былайда. 

1 ведущий:

Адамны къалай селешгени аны адамлыгъына, адеблигине, халисине кере болады. Адамлыгъы, ишленмеклиги, адеблилиги болгъан адамны селешгени  джумушакъ, магъаналы, адебли, тили таза болады. Аллай адам кесини миллетини тилин да бек сюеди, аны сыйын кереди, кесини да ана тилинде ариу, таза селеширге юреннгенин тохтамайды. Ана тилини магъанасын, сыйын ангылай, багъалата билмегенликден, кеб адам бизни тилибизни унута, джармалаб, чалдырыб селеширге юренчек бола барады. Ол бек уллу инджилиудю миллетибизге, аны сыйына. 

2 ведущий:
«Адам къайсы тилде селеше эссе, ол миллетни адмыды»- деб айтыу барды да, келигиз, эм биринчи кесибизни – Къарачай миллетни адамлары болайыкъ барыбыз да. 
1 ведущий:
Бизни тилибизни сыйы тюшмезча,  джашауда орну тас болмазча, унутулмазча кеб хайырлы иш бардырадыла бизни джазыучуларыбыз да.

Былайда айырыб бизни белгили джазыучубуз Сюйюнчланы Азаматны юсюнден айтырыбыз келеди сизге. Азамат, гитче  заманындан елюб кетгинчи миллетине таймаздан керти къуллукъ этиб джашагъанды. Къарачайны табигъатын, адетлерин, адебин, миллетни кесин, хар чебчюгюн салгъанды назмугъа сюйюне. Аны творчествосу миллетни джашауу бла терен байламлыды, аны джарсыуун, къууанчын ачыкълайды.азамат –джырчы поэтди.аны назмуларына Шимал Кавказ бла Москваны композиторлары 200 артыкъ макъам салгъандыла.Азамат къабарты – малкъар фольклорну къаджыкъмагъан джыйыучусу эди.аны назмулары орус, украин, къазах, азербайджан, татар, якут дагъыда башха тиллеге кечюрюлгенди. Бизни шахарда джашагъанды, джашагъан юйюн музей этиб, шахарына саугъагъа къоюб кетгенди. Джандетли болсун! 

2 ведущий:
Миллет да сюеди Азаматны, джырларын да ауузларындан тюшюрмейдиле. Келигиз бюгюн «Ана тилим- татлы тилли къонгурау» деген назмусуна тынглайыкъ.

«Ана тилим – татлы тилли къонгурау» Сюйюнчланы Азамат

Ана тилим – татлы тили къонгурау-

Къулагъымда татлы таууш этеди,

Меннге ачыб бир аламат, кенг джашау,

Узакъ, узун, кеб джоллагъа элтеди.

Ана тилим – мени сабий белляум,

Ариу айтыб, джинден – джекден сакълагъан,

Къаты байлаб бешигими бауларын,

Мени рахат тенгизинде джубатхан.

Ана тилим, билим атха миндириб,

Заманланы кепюрюнден ётдюрген,

Адамлыкъны  джорукъларын билдириб,

Ата Джуртну ёмюрлюкге сюйдюрген.

Тил байлыгъынг – акъыл тебе, алтын тау,

Юлеш да бер, юлюшюмю алайым.

Чакъыр мени, ана тилим – къонгурау,

Сени ызынгдан мен къайры да барайым.

Ана тилим – миллетими джулдузу,

Къарт да, джаш да джумушунга ыразы.

О, ана тимл, сен биринчи устазым,

Джюрегиме джазылады айазынг.

1 ведущий:

Кесигиз да эгсердигиз болурсуз, бу затны энтда белгилерибиз келеди – тилибизге аталгъан назмуланы атларыны кебюсюне «Ана тилим»,- деб аталыбды. Ол алай некди, къалай келеди келюгюзге?

- Анам селешген тил;

- Анам берген тил;

- Ана сют бла келген тил…

2 ведущий:

Бизни белгили джазыучубуз Хубийланы Магомед бу затны юсюнден былай айтханды: «Тилин сюймеген, ана дерге эркинлиги джокъду!»  

1 ведущий:

Къуру назмула тюлдюле тилни магъанасыны байлыгъын джюрютгенле.

Нарт сезле уллу магъаналыдыла. Сиз а билемисиз тилни юсюнден нарт сёзле сабийле? 

- Сюйдюрген да – тил, бездирген да – тил;

- Тили джокъну – сыйы джокъ, сыйы джокъну – кюню джокъ;

- Тилге усталыкъ – адамлыкъны башыды,

Тилин билген – ол миллетни джашыды.

 - Адамны ана тили – джан тамыры;

- Ана тилим – татлы тили къонгурау;

- Тилин сатхан – кесин сатар. Кесин сатхан – элин сатар;

- Тилсиз миллет джокъ болур;

- Адам къайсы тилде селеше эсе, ол миллетни адамыды.

2 ведущий:

 Къобанланы Ахмат а  бу затха магъаналы, ма быллай сезле джазгъанды, тынгылайыкъ: 

Къобанланы Ахмат 

Хар кимде да селеширге барды тил,

Алай а аны къымылдатхан – аууз тюл, 

Акъылынгды, аны сыйын кере бил.

1 ведущий:

Сау болугъуз сабийле, бек магъаналы нарт сезле билесиз.

2 ведущий:

Сабийле, энтда бир затха эсигизни белюрге излейме – Уллу Аллах бизни миллетни ариу сейирлик, дарманлы, джомакълы табигъат бла саугъагъанды, деу къалабыз – Европада эм мийик , кюмюш башлы Минги Тауубуз тынчлыгъыбызны сакълайды, чемер, болумлу суратчыларыбыз да бизге табигъатыбызны ол сейирлиги бла сюйюнюрге болушадыла. Суратчы къаламы бла кергюзгенин бизни джазыучуларыбыз да, бай, чемер тилибиз бла хайырлана бизге ариу, магъаналы джазгъандыла. 

Биджиланы Идрис «Сабийлеге»

Ана тилни сюейик,

Дерсге барыб келейик,

Дуния хали билейик,

Къартны сыйын керейик.

 Онг джан бериб ётейик,

Сырт бурмайын кетейик,

Уллугъа орун берейик,

Эринмейин джетейик.

                                         Ана сютню ичгенча,

                                        Ана тилни билейик,

                                         Сабыр болубхаманда,

                                         Джууаб этмей кетейик.

Мыдах этмей амманы,

Сындырмайын атаны,

Келлерине джетейик

Экисини дабыланы.

                                   Ана ырыз керейк,

                                 Ата къачын этейик,

                                  Ата Джурт бла адетни

                                   Ана сютча сюеик.

Къычырмайын селешиб,

Керек джерде бирлешиб,

Ата Джурт деб бурулуб,

Миллетим деб урунуб.

                            Бюгюн сабий – тамбла джаш,

                           Болуб джетсем, миллетим,

                          Сеннге джетген игиликни

                            Джашнатыргъад иннетим.

Джюз джылланы джурт сакълаб,

Джашау берген ма меннге.

Къурман сеннге миллетим,

Анам бла биргене.

«Туугъан джерим» Хубийланы Назир

Бешик джылыу къалгъан джер,

Ана сютюм къалгъан джер,

Алгъы бурун дуниягъа 

Мен кез ачхан, ташлы джер,

Къараб мийик таулагъа

Кез тоймагъан татлы джер.

Джерегимде тебген джер,

Тансыкъ бола билген джер,

Ёлсем, джылы къойнунгда

Ёмюрлеге сакълар джер.

Джаугъа оба болгъан джер,

Шохха эшик ачхан джер,

Сенден эсе, джанымдан

Айырылсам, ашхыд, джер,

Сени сатсам, сыртымдан

Ауурлугъун бассын, Джер!

1 ведущий:

Керемисиз, къалай ачыкълайдыла джазыучуларыбыз да, сохталарыбыз да Ана тилибизни, джерибизни ариулугъун, байлыгъын, сейирлигин. Алай а, сабийле, джашау джашауду:  миллетге да къыйынлыкъ, тилге да келди джарыллыкъ. Уллу Ата Джурт къазауатны къара къушлары      эркишилерибизни къазауатха алыб кетдиле, кечгюнчюлюкню сарын джоллары къартланы, тиширыуланы, сабийлени Азияны къум тюзлерине текдюле. Ол сынамлада, къыйынлыкълада да атмагъанды къарачай миллет адамлыгъын, тас этмегенди, унутмагъанды тилин. Айтханыбызча сабийле, джакъсыз тиширыуларыбыз, онгсуз къартларыбыз, болумсуз сабийлерибиз орта Азияны къум тюзлеринде джан дыгалас этген заманда, бизни гитче миллетибизден 15600 адам къазауатда джигитлик, етгюрлюк этгендиле. Аланы ичинде 11 уланыбыз – Совет Союз бла Россия Федерацияны джигити деген сыйлы атха ие болгъандыла.

2 ведущий:

Сабийле миллетибизни юсюнден, тилибизни юсюнден кеб зат айтдыкъ бюгюн, тилибизни унутмазгъа, тас этмезге керек болгъанын энтда талай кере чертдик, тилибзге сюймеклигибиз бюгюн дерсни юсю бла болгъанындан да терен болду деб ышанама. Алай а дагъыда бир уллу магъаналы затны юсюнден айтыргъа излейме сизге- къуру кесибизни тилибизни билген бла къалмай, башха миллетлени тиллерин билирге да барды бизни бюгюн мадарыбыз. Ол бек магъаналыды.   

Бюгюн бизни кърал школ программагъа ол мадарны бегитгенди. Сиз ингилиз,француз, немча тиллени да окъуйсуз дерслеригизде.

Биз кеб миллетли Къарачай – Черкес республикада джашайбыз, болгъан миллетни тилин билалмасакъ да орус тилни билирге мадарлыбыз., Ол бизни миллетлени джалгъагъан тилди. Орус тил миллетлени арасында шохлукъгъа уллу дагъан болады, башха миллетлени культураларын, адетлерин, литература байлыкъларын бир – бирине сингдиреди.

1 ведущий:

Алайды да сабийле, кесибизни тилибизден сора да башха тиллени да окъугъуз, билигиз.
«Ненча тил биле эсенг, анга кере Адамса!»- Л.Н. Толстой.

Къулийланы Къайсын – белгили малкъар джазыучу, кесини тили бла къалмай, орус тилни да  билгени себебли, тилни магъанасыны юсюнден бу сейир назмуну джазгъанды.

Къулийланы Къайсын 

Язык – не слабый снег, он не растает вскоре.

Язык – могучая гранитьная скала.

И может для других язык – глагол, деепричастие.

Для нас он – жизнь! Все слышат? Жизнь сама!

Байрамукъланы Халимат «Родной язык»

Язык мой древний и певучий,

С тобой в крови я родилась.

Томи, терзай меня и мучай-

Во  всем твою приемлю власть!

Пусть для кого-то ты не самый

Известный на материке,

Но маму назвала я мамой

На этом милом языке.

И потому- то столь тревожно

Душе, когда земляк иной

Тебя коверкает безбожно,

Как будто вовсе не родной.

И нет конца моей тревоге,

И этот груз не сбросить с плеч-

Я думаю: какой, в итоге,

Дойдет к потомкам наша речь?

Неужто впрямь – сухой и скудной,

Общипанной, полуживой?

И я хожу с той мыслью трудной

 И повторяю не впервой:

Перед лицом иных столетий,

Детей и внуков дорогих,

Мы за судьбу твою в ответе,

И я – не менее других.

Чтоб и сильным, и крылатым

В селе и в доме городском

Ты жил и цвел в соседстве с братом-

С великим русским языком!
2 ведущий:

Тилни юсюнден кеб зат айтдыкъ, билмеген затланы да айтдыкъ, тилибиз, миллетибиз, адетибиз, адебибиз – намысыбыз бла да махтандыкъ. Махтансакъ да махтанырчады. Бизни тау джерибизге келиб, бизни миллетни таныгъан, джюреклеринде поэтле болуб, бу сезимлени ачхандыла дуниягъа:

Высказывания о народе:

Карачаевцы представляют собой один из красивейших кавказских народов. Их обычную пищу составляют «кефир» или вареная баранина или «тишлик»- мясо, поджаренное на палочках. В целом можно сказать, что они относятся к числу наиболее цивилизованных народов Кавказа и что благодаря своему мягкому нраву они оказывают цивилизующее влияние на своих соседей.   

                                                                                                      (Бларамберг 1830г.)

Чтобы в горести мне не отчаяться, чтобы быть спокойным в беде, возьмите меня в карачаевцы, я хочу остаться в Теберде!

                                                                                                      (Н. Доризо, писатель)

Хваленая Грузия и славная Кабарда не достоины изумительных народных обычаев  Карачая. 

                                                                                                (А. Дюма, фр. писатель )
4) Карачаевцы …Сколько их по тюрьмам и ссылкам не таскали, сколько не гнули в бараний рог, не сдались, свою честь блюдут и тебя помнят, других, между прочим тоже, если ты к нему с уважением, он для тебя в лепёшку разобьётся, будь ты хоть сто раз русский, люблю их чертей, около них человеком себя начинаю чувствовать.

                                                                    (Владимир Максимов русский писатель)

Мое Кавказское происхождение мне всегда льстило… Я с удовольствием ощущаю в себе кавказскую (карачаевскую) кровь и не упускаю случая подчеркнуть… Никакая музыка не имеет надо мной такой власти, как лезгинка…

 (Владимир Ахмадьяевич Рерих – Каракотов,продюсер Евразийского медиофорума)

Танец «Лезгинка»
Карачаевцы имеют свой собственный язык   и свою собственную письменность. Их женщины прекрасны и мягкосердечны. 

                                                                                 (Иоанн де Галонифонтибус 15 век)

Карачаевцы – самый красивый народ в мире.

                                                                                                        (Жан Шарден 17 век)  

Меня очень удивило, что карачаевцы среди стольких варварских языков, на которых говорят окружающие народы, могли так чисто сохранить язык.

                                                                                         (Арканжело Ламберти 17 век)

Карачаевцы, живущие на высотах под Эльбрусом, хотя народ немногочисленный, но храбр, имея врагами своими с правой стороны закубанцев, а с левой стороны Кабарду, никогда еще не был побежден и самостоятельность его еще более наводит страх на неспокойных соседей. Вообще, карачаевцы отличаются от прочих горцев опрятностью одежды, чистотой домашней жизни, любезностью в обращении и верностью данного слова.

                                                                                                       (Швецов 1855 год)

Карачаевцы – красивый  горский народ, обычно высокого роста, стройные, с хорошо развитой мускулатурой, тучные люди, особенно мужчины, встречаются редко. Цвет кожи – смуглый, волосы темные, но среди них встречаются и блондины с нежной светлой кожей.

Отличительной чертой характера карачаевцев является их добродушие и приветливость, они очень гостеприимны и приветливы.

                                                                                                              (Зюзин  Тренлих)

1 ведущий:

Сабийле, тил байлыгъыгъыз бла хайырлана кесибизни миллетибизге не игиликле, не ашхылыкъла теджейсиз, аны эшитдириб бир айтыгъыз?!

-Джашасын миллетим, джуртум!

- Тынчлыкъ теджейме миллетге!

- Насыблы болсун миллетим!

- Къазауат болмасын!

- Шохлукъ, берекет къурумасын! 

2 ведущий:
Аперим! Сау болугъуз, кеб ашхы тилекле айтдыгъыз.  Сизге айтырым, бу затланы Аллах айтса, джашауда этелликле сизсиз,ёсюб келген телю. Сиз джашагъыз! Сиз джашнагъыз!сыйлагъыз къартланы! Джокълагъыз онгсузланы! Игиликле бла, ашхылыкъла бла сау дуниягъа белгили этигиз миллетибизни!    Унутмагъаз ата – баба тилибизни! Ыйлыкъмагъыз! Келтюрюгюз сыйын!

1 ведущий:

Алай болмай да джокъду мадар. 20-чы емюрню аллында бизни белгили алим, просветитель, къарачай адабиятны тамалын салгъанланы бири, поэт, суратчы Кърымшаухалланы Пачаны джашы Ислам-Бийни Парижде чыкъгъан «Мусульманин» деген журналда письмосунда миллет къарангы заманда былай джазады.

Если у наших горцев отсутствуют знания чисто научные, то зато у них развит в высшей степени культ воспитания, между тем, как к этому важнейшему  вопросу лишь приближается наикультурнейшая Европа. В душе горца сидит основательно и верно очерченный облик хорошего человека. 

2 ведущий:

 Сегодня народ образован, приобрел эти научные знания, которых нам не хватало в те века, но это нам не дает никакого права терять те важнейшие человеческие качества, которые переданы  народу предками и которыми так гордился Ислам -Бий. Наша образованность должна служить только добрым спутником в этом. Забыв всё это, мы предадим наших предков, уничтожим язык и культуру, перестанем быть людьми.

Джыр «Сен ыйлыкъма…» Узденланы Альберт
1 ведущий: 

Келюм алайды – къарачай – малкъар миллетни культурасындан сора дунияны башында бир культура болмаса да, джетерик эди сау дунияны адамын, миллетин адебли, намыслы, сыйлы этерге. Анга тылмач – тилибизди! Энтда айтама, джаш телю, сизге – ыйлыкъмагъыз, келтюрюгюз, сакълагъыз тилибизни байлыгъын, сыйын, кючюн.

Лайпанланы Билал «Селешейик къарачайча»

Кезлерибиз джарыр ючюн кюнча, айча,

Сезлерибиз джарар ючюн кюнча, айча

Селешейик къарачайча.

Элиблеча сыйлы эллерибизде,
Джандетлеча ариу джерлерибизде

Къарачай тилни берекети турсун.

 «Джашна Къарачай» 
2 ведущий:

Керти да сейирликди, тамашады Къарачайны адетлери.

Биз бюгюн сизге миллетни эм магъаналы адетин – юйдеги къуралыуну – ау алгъан адетин кергюзюрге излейбиз.

«Алгъыш Хубиев Магомед»
Бу къууанчха келгенлени джашаулары болсун зауукъдан

Джоллары болсун мамукъдан

Джашау кюнлери болсун мамыр

Джюреклери болсун сабыр.

Келген келин насыблы болсун, ырызлы болсун

Этер ишин биле келсин, келген джерин сюе келсин, игилик  кетмесин,

Къаргъыш джетмесин

Алгъышла къабыл болсунла , дуниябыз мамыр болсун

Ырысхы уллу болсун.

Бу эки адамны кеслери сюйген кибик тейри этсин.

Этген муратларын табсынла

Бири бирин джаратсынла

Бу суу бла мюрзеу, бир – бирине джарашхан кибик алай джарашсынла

Алгъышчыла алгъыш этсинле, аминчиле амин десинле.

